
GİRİŞ

        Sosial fəlsəfə cəmiyyəti müxtəlif aspektlərdən öyrənir.Cəmiyyətdə baş verən hadisə və proseslər bir-biri ilə qarşılıqlı əlaqədə götürülür.Sosial fəlsəfənin öyrəndiyi məsələlərdən biri də xüsusi mülkiyyət münasibətləridir.İnsanlar arasında qədim dövrdən müasir dövrə kimi mövcud olan bu münasibət forması öz spesifik xüsusiyyəti ilə öz aktuallığını itirməmiş və zaman keçdikcə daha da təkmilləşmiş,inkişaf etmişdir.
        Xüsusi mülkiyyət münasibətlərini başqa elm sahələridə öyrənsədə sosial fəlsəfə bu münasibət formasına fəlsəfi yöndən yanaşır və izah etməyə çalışır.İnsanlar ta qədimdən özlərinə məxsus olan bir şeyə sahib olmaq istəmişlər.Qədim zamanlardan bu mövzu yalnız sadə insanlar tərəfindən deyil,siyasi xadimlər tərəfindəndə müzakirə edilmişdir.Dahi filosoflar bu məsələ haqqında öz fikirlərini söyləmiş və xüsusi mülkiyyətə öz münasibətlərini bildirmişlər.
        Cəmiyyətin sosial həyatında bu və ya digər vəziyyətdə biz bir çox hallarda xüsusi mülkiyyət haqqında fikirlərə rast gəlirik.Bir çox ölkələrdə olduğu kimi Azərbaycan Respublikasındada xüsusi mülkiyyət və başqa mülkiyyət formaları geniş yayılmışdır.Qədim dövrdə və müasir dövrdə ölkəmizdə bu mövzuya dair baxışlar müxtəlif səpgidə omuşdur.Azərbaycan müstəqillik əldə etdikdən sonra cəmiyyətdə baş verən dəyişiklər bu mövzuyada öz təsirini göstərmişdir. Xüsusi mülkiyyət münasibətlərinin hökmranlığı və sağlam rəqabət olmayan cəmiyyətdə iqtisadi azadlıq da ola bilməz.Hər bir cəmiyyətdə insanlar xüsusi mülkiyyətin bir çox formasından istifadə edirlər.Bu da cəmiyyətin tərəqqisi üçün çox vacibdir.Xüsusi mülkiyyət münasibətlərinin tərəqqisi cəmiyyətin tərəqqisidir. Vaxtı ilə C.Lokk,A.Smit və başqaları əmlak,şey üzərində xüsusi mülkiyyət formasını insan azadlığının zəruri şərti hesab etmişlər.Habelə bu mütəfəkkirlər xüsusi mülkiyyət formasına mülkiyyətin ən səmərəli reallaşma xarakterinə malik olmasını göstərmiş,onun təbiiliyini,daimiliyini,demokratikliyini və perspektivliyini sübut etmişlər.
        Müasir dövrdə də aktual mövzu olan xüsusi mülkiyyət öz əhəmiyyətini qoruyub saxlayır.Sosial fəlsəfə xüsusi mülkiyyəti daha dərindən,dolğun şəkildə öyrənməyə çalışır.Cəmiyyətin hər bir üzvünün bu mövzuya aid fikirləridə çox önəm kəsb edir.
Xüsusi mülkiyyət münasibətlərinin hökmranlığı və sağlam rəqabət olmayan cəmiyyətdə iqtisadi azadlıq da ola bilməz.Sosial fəlsəfə də bu münasibətləri sosial cəhətdən araşdırır və öyrənir.





















Mülkiyyət iqtisadi sferanın əsas məsələsi kimi
        Sosial fəlsəfə öyrəndiyi cəmiyyəti müxtəlif sferalar üzrə bölür.Əsasən bu bölgünün ən əsas xüsusiyyəti ondan ibarətdir ki,o ictimai həyatın bütün funksiyalarını vəhdət şəklində götürür.Sosial fəlsəfə cəmiyyəti iqtisadi,sosial,siyasi və mənəvi sferalara ayırır.Bu dörd sferanın özlərinin ayrı-ayrılıqda öz spesifik xüsusiyyəti vardır.Adlarını çəkdiyimiz hər bir sferada həm maddi,həm də mənəvi tərəflər öz əksini tapır.
        Cəmiyyətin sferalar üzrə bölgüsündə iqtisadi sfera xüsusi yer tutur.İqtisadi sfera geniş məzmuna malik olması ilə yanaşı,əsasən buraya iqtisadi tələbatlar,istehsal,mənafelər və iqtisadi fəaliyyət ilə əlaqədə olan digər tərəflər də daxildir.
        İqtisadi sferanı əsas etibarilə iqtisadi elmlər öyrənsədə,lakin burada bir sıra problem və məsələlər vardır ki,bunu sosial fəlsəfə öyrənir.İqtisadiyyat iqtisadi sferanı iqtisadı cəhətdən,sosial fəlsəfə isə iqtisadi sferanı fəlsəfi cəhətdən araşdırır.
        Sosial fəlsəfədə iqtisadi sferanın öyrənilməsi çox əhəmiyyətlidir.İqtisadi həyatı öyrənən təlimlər xeyli qədim tarixə malikdir.Onun əsasları Aristotel tərəfindən qoyulmuşdur.Qədim dövrdən müasir dövrümüzə qədər bir çox filosoflar bir çox sual ətrafında öz fikirlərini irəli sürmüşlər.Məşhur Azərbaycan filosofu Siracəddin Urməvi mülkiyyət münasibətlərinin iki formasını tədqiq etmiş və bu mülkiyyət haqqında öz mülahizələrini irəli sürmüşdür.
         İqtisadi sferanın öyrəndiyi mühüm məsələlərdən biri mülkiyyət münasibətləridir.Mülkiyyət iqtisadi sferanın əsas məsələsidir.İqtisadi sferan bir çox məsələləri özündə cəm etdiyi kimi,mülkiyyət də iqtisadi sferada əsas rolu oynayır.Mülkiyyət münasibətləri iqtisadi sferada əsasən üç məsələni aydınlaşdırır:
-İstehsalın nəticələrinin mənimsənilməsi;
-İstehsal şəraitindən daha yaxşı istifadə olunması;
-Təsərrüfat fəaliyətində gəlirlərin sabitliyi.
        Mülkiyyət münasibətlərinin bütün sistemi insanlarda iqtisadi-maddi,əmlak maraqları yaradır.
        Mülkiyyət dedikdə hər bir insanın bu və ya digər birliyə daxil olduğu nemətlərə yiyələnməsi,sərəncam verməsi,istifadə etməsi başa düşülür.Hər bir insan yaşadığı zaman kəsiyində özünə aid nəyinsə olmasını istəyir.Hər bir insan yaranan gündən özünəməxsus olanı digərlərindən ayırmağa çalışır.Bu məsələlər insanda uşaq vaxtlarından formalaşır. “Mülkiyyət” klassik iqtisad elminin yanaşması ilə əmlaka,obyektə və ümumiyyətlə,şeyə görə insanlar arasında münasibəti əks etdirir.Bu münasibətlər zamanla dəyişib inkişaf edir.Burada hər hansı bir şeyin kimə məxsus olması ifadə olunur.“Mülkiyyət” kateqoriyası dedikdə elmi səhihlik baxımından “münasibət” anlayışının sinonimi kimi başa düşülür.( İqtisad elmləri:Nəzəriyyə və praktika,N1-2,Bakı,1997,səh.3.)1
        Mülkiyyətin sosial məzmunu dedikdə hər bir insanın cəmiyyətdə başqa insanlarla qarşılıqlı əlaqələr nəticəsində özünəməxsus mülkiyyəti formalaşdırması başa düşülür.Cəmiyyətin hər bir üzvü qarşısına qoyulan sosial öhdəlikəri düzgün qaydada yerinə yetirsin və öz mülkiyyətindən cəmiyyətin başqa üzvlərinin ziyanına istifadə etməsin.
        Mülkiyyətin bir çox növlərinin olması cəmiyyətdə onun normal fəaliyyətinin zəruri şərtidir.Mülkiyyətin bu növləri nəticəsində cəmiyyətdə hər bir insanın tələbat və fəaliyyəti tam şəkildə təmin edilir.Qədim dövrlərdən bu günə kimi müxtəlif rejimlərdə mülkiyyət məsələlərinə münasibət müxtəlif səpgidə inkişaf etmişdir.Hələ cəmiyyət yaranmazdan əvvəlki zamanlarda insanlar ümumi,kollektiv mülkiyyətdən istifadə etmiş,yararlanmışlar.Zaman keçdikcə dünyada və təbiətdə baş verən bir sıra hadisələr nəticəsində kollektiv mülkiyyət öz aktuallığını itirməyə başladı.Əmlak bərabərsizliyi yaranmağa başladıqdan sonra insanlar arasında təbəqələşmə formalaşmağa başladı ki,buda mülkiyyətin digər formalarının yaranmasına təkanverici qüvvə rolunu oynadı.Mülkiyyətin kollektiv forması yavaş-yavaş dəyişərək fərdi və digər mülkiyyət formaları ilə əvəz olunmağa başladı.
                                          
1 İqtisad elmləri:Nəzəriyyə və praktika,N1-2,Bakı,1997,səh.3.)
Mülkiyyət münasibətləri haqqında baxışlara müxlətif dünyagörüşü formalarında da rast gəlirik.Bu baxışlara biz dinlərdə də rast gəlirə bilərik..Mülkiyyət haqqında fikirlərə istər sosial,istər iqtisadi cəhətdən İslam dinində də rast gəlmək olur.Bir çox ayələrdə sıx-sıx rast gəlinən mülkiyyət məsələsinə münasibətdə bildirilir ki,təməldə bütün mülklər Allaha məxsusdur.“Mal-mülk sahibi olduğunu deyən insana Allahın əzabı şiddətlənər,mal-mülk sahibi yalnız Allahdır” (Gölpınarlı,A.Hz.Muhammed ve hadisleri,İstanbul 1957,s.84,no 543.)2
        Cəmiyyətdə müxtəfil mülkiyyət formaları vardır.Zaman keçdikcə mülkiyyət formalarıda təkmilləşərək yeni görkəm alır.Mülkiyyət formalarında əsas yeri xüsusi mülkiyyət,bələdiyyə mülkiyyəti,dövlət mülkiyyəti,qoyulmuş paya əsaslanan mülkiyyət tutur.Azərbaycan müstəqillik qazandıqdan sonra mülkiyyət münasibətlərində əsaslı islahatlar aparıldı.Əsaslı islahat bir tərəfdən əsas istehsal vasitələri üzərində dövlət inhisarının ləğv edilməsi istiqamətində gedir,digər tərəfdən isə dövlətin sərəncamında olan mülkiyyətin xeyli hissəsi başqa təsərrüfat formalarına keçir.J.Russonun fikrinə görə,“Mülkiyyət vətəndaş cəmiyyətinin həqiqi əsası və vətəndaşların öz öhdəliklərini yerinə yetirməsinin həqiqi zəmanətçisidir,əgər əmlak insanın insan üçün götürdüyü girov olmasaydı,onda insanların öz öhdəliklərindən boyun qaçırması və qanunları lağa qoymasından asan heç nə olmazdı.”(Спиркин А.Философия,с.619-620)3.
        Mülkiyyətin ən əsas formalarından biri xüsusi mülkiyyətdir.Xüsusi mülkiyyət dedikdə hər hansı bir insana məxsus olan malın və ya ondan gələn fayda ilə əlaqədər tənzimləmələr gətirən şəri hökm başa düşülür.
        Xüsusi mülkiyyət müasir dövrdə meydana gəlməmişdir.Qədim dövrdən mövcud olan xüsusi mülkiyyəti müasir dövrə qədər bir çox filosof-alimlər tədqiq etməyə çalışmış,bəzi filosoflar xüsusi mülkiyyətə qarşı çıxmış,bəzi filosoflar isə xüsusi mülkiyyətin önəmi haqqında fikirlərini irəli sürmüşlər.Bu günə kimi bir çox 
                                  
2 Gölpınarlı,A.Hz.Muhammed ve hadisleri,İstanbul 1957,s.84,no 543.
3 Спиркин А.Философия,с.619-620


baxışlar formalaşıb inkişaf etmişdir.Əsasən insanın yarandığı gündən,hələ kollektiv,sürü halında insanlar birgə yaşadığı zamanda xüsusi mülkiyyət anlayışı olmamışdır.İbtidai icma quruluşunda kollektivlik anlayışı üstünlük təşkil edirdi.Hər bir şey hər bir kəsin idi.Lakin zaman keçdikcə,insanlar təkmilləşdikcə kollektivlik anlayışıda öz mahiyyətini itirməyə başladı,ancaq bu birdən-birə olmadı,bunun üçün də uzun bir müddət lazım idi.
        İlk sinifli cəmiyyətin yarandığı andan,insanlar arasında bərabərliyin pozulduğu zamandan xüsusi mülkiyyət münasibətləridə yaranmağa və inkişaf etməyə başladı.Dünyada baş verən proseslər,köklü dəyişikliklər,yəni təbəqələşmə,insanların bir-birindən müxtəlif səbəblərə görə ayrılması özünü hər bir insanın özünəməxsus olan mülkiyyətində də tapdı.Xüsusi mülkiyyətin yaranması sonralar özünü dövlətin yaranmasında tapdı.Dəqiqləşdirsək deyə bilərik ki,xüsusi mülkiyyətin yaranması dövlətin yaranmasının əsas səbəbi oldu.
        Əsrlər keçdikcə quldarlıq,feodalizm quruluşlarında da xüsusi mülkiyyətə münasibətlər,baxışlar ayrı cür formada olmuşdur.Sosialist ölkələrində də xüsusi mülkiyyətə,ümumiyyətlə mülkiyyətə münasibət özünü bərabərlik tərəfindən göstərirdi.Bu quruluşda olan ölkələr hər bir şeyin,mülkiyyətdə daxil olmaqla insanlar arasında bərabər paylanmasının tərəfdarı idi.Azərbaycan respublikası da bir zamanlar bu quruluşa daxil idi.Bütün mülkiyyət hər kəsə eyni paylanırdı.Bu quruluşda aşağı təbəqə yuxarı təbəqədən üstün idi.Xüsusi mülkiyyətlə bərabərlik anlayışı bir-birinə zidd münasibətlərdir.İnsan yaranandan onlar arasında müxtəlif fərqlər olmuşdur.Mülkiyyətdə də bərabərlik qeyri-mümkündür.Hegelin təbirincə desək,əmlakın bölgüsündə bərabərlik tətbiq olunsa belə,o qısa müddətdən sonra pozulacaqdır.İnsanlar arasında bərabərlik yaratmaq heç bir zaman mümkün olmamışdır.İnsanlar yarandığı gündən onlar arasında fərqlər olmuşdur.Bu fərqlər cəmiyyətin hər bir üzvündə hiss olunur.Hegelin fikricə “Ədalət hər bir kəsin xüsusi mülkiyyətə malik olmasını nəzərdə tutur”(Гегель.Философия права, М., 1990,с.109)4.
        Xüsusi mülkiyyətin sosial fəlsəfə cəhətdən izahında onun cəmiyyətdə oynadığı rolunu da qeyd etmək lazımdır.Cəmiyyət yarandığı gündən bu günə qədər bir çox dəyişikliyə məruz qalmışdır.Xüsusi mülkiyyət başqa mülkiyyət formalarından fərqli olaraq cəmiyyətdə,insanlar arasında daha çox inkişaf etmişdir.Müasir dünyamızda öz xüsusi mülkiyyəti olmayan insan az-az tapılar.“İctimai müqavilə” əsərində Rousseau belə yazırdı: “Bir torpaq sahəsinin ətrafını hasarlayıb, “bu mənimdir” deyən və ətrafında buna inanacaq dərəcədə sadəlövh insanlar tapan şəxs, cəmiyyəti yaradan şəxs olub”. Daha sonra Rousseau fikirlərinə belə davam edir: “Bu insanın qarşısına “birdən bu saxtakara inanarsanız ha, bu torpaq heç kəsə aid deyil, üstündəki meyvələr də hər kəsindir” deyən bir insan çıxa bilsəydi və onun hasarını da söksəydi, insanlıq xeyli cinayətdən, qəsdlərdən və fəlakətlərdən xilas olardı...”.Rousseaunun bu fikri insanlar arasında bərabərliyin olmasını göstərir.Lakin bərabərlik insanlar arasında insan yarana gündən mövcud olmamışdır.Xüsusi mülkiyyət və digər mülkiyyət formalarında da bunu biz açıq-aydın görə bilərik.
        İndi isə xüsusi mülkiyyətin qədim dövrdən bu günə kimi yaranıb inkişaf edən təzahür formalarına nəzər salaq.

Xüsusi mülkiyyətin tarixi formaları

        Sosial fəlsəfə xüsusi mülkiyyəti öyrənərkən onun təzahür formalarını da dərindən öyrənməyə və izah etməyə çalışır.İqtisadiyyat,hüquq və başqa elm sahələrində bu və ya digər formada xüsusi mülkiyyətin təzahür formaları haqqında biliklərə rast gəlmək olar.Sosial fəlsəfə isə bu təzahür formalarını sosial yöndən,cəmiyyətlə qarşılıqlı əlaqədə öyrənir.
        Xüsusi mülkiyyət bir çox formada təzahür edir.Xüsusi mülkiyyətin bu təzahür formaları birdən-birə yaranmamış,zamanın axını ilə birlikdə cəmiyyət formalaşdıqca yaranmış,təkmilləşmiş və inkişaf edərək bu günümüzə qədər gəlib çıxmışdır. “Xüsusi mülkiyyət,modern xalqlarda olduğu kimi antik dövrdə də daşınan mülkiyyətlə başlamışdır”(Karl Marks-Friedrich Engels.Alman Ideolojisi,s,85)5.
        Xüsusi mülkiyyətin təzahür formalarını əsasən iki qola ayıra bilərik:
1.Xüsusi mülkiyyətin əsas qolu-şəxsi,fərdi,ailəvi,intelektual mülkiyyət;
2.Xüsusi mülkiyyətin törəmə qolu-ictimai birliklərin,kollektiv,icarə,paylı,səhmdar cəmiyyəti,kooperativ mülkiyyət.
        Xüsusi mülkiyyətin əsas qolu:
Şəxsi mülkiyyət-şəxsi mülkiyyət xüsusi mülkiyyətin əsas formalarından biridir.Cəmiyyət həyatında şəxsi mülkiyyətin xüsusi önəmi vardır.Hər bir şəxsin özünəməxsus şəxsi mülkiyyəti vardır.Şəxsi mülkiyyət dedikdə,insanlara məxsus olan ev,evin içərisində olan mebellər,nəqliyyat vasitələri,həyətyanı sahələr,həyətyanı sahədə olan alətlər,ondan götürülən məhsul və s. başa düşülür.Qədim dövrdə şəxsi mülkiyyət bir şəxsin əlində olurdu.Həmin şəxsin mülkiyyətində olan insanlar isə qul sayılırdı.Zaman keçdikcə bu münasibətlər 
dəyişdi və müasir dövrdə hər bir insanın şəxsi mülkiyyəti vardır,lakin burada da 
                                  
5 Karl Marks-Friedrich Engels.Alman Ideolojisi,s,85
mülkiyyət bərabərliyi hökm sürmür,hər kəs öz büdcəsinə uyğun şəxsi mülkiyyətə məxsusdur.
        Müxtəlif dövrlərdə şəxsi mülkiyyətə dair baxışlar müxtəlif cür olmuşdur.Bir çox insanlar problemlərin həllini şəxsi mülkiyyətdə görmüş,bəzi insanlar isə probləmləri yaradan əsas kimi şəxsi mülkiyyəti göstərmişdir.“Bütün gunahları şəxsi mülkiyyətin səbəbləndirmək , insanlığın günahkar olmadığı demək deyil. Şəxsi mülkiyyətə aid edilən ittihamlar birbaşa insana aid edilir. Şəxsi mülkiyyət insanlıq tarixinin son 6000 ildə yaranmışdır. Bundan öncə dünya kiçik döyüşlər istisna olmaqla müharibələrə, aclıqlara , təbiətin çirklənməsinə , qətliamlara şahid olmamışdı. Şəxsi mülkiyyətə olan hərislik hissini insanların ruhundan təmizləmək ən çətin problemdir və bu problemin nə vaxtsa həll olacağına ancaq ümid etmək olar”(http://kayzen.az/blog/Fəlsəfə/8682/şəxsi-mülkiyyət.html)6.
Fərdi mülkiyyət-xüsusi mülkiyyətin əsas təzahür formalarından biri olan fərdi mülkiyyət cəmiyyət həyatında öz xüsusi yerini tutur.Fərdi mülkiyyəti dedikdə,hər hansısa bir fərdin və ya onun ailəsinə məxsus olan mülkiyyəti başa düşülür.Fərdi mülkiyyətə aid olan təsərrüfat sahələri hüquqi şəxs deyil,fiziki şəxs kimi fəaliyyət göstərir.
        Fərdi mülkiyyətə sahib olan insanlar öz ailə əməklərinə arxalanırlar.Fərdi mülkiyyətə evlər,bağlar,nəqliyyat vasitələri,ev təsərrüfatı və s. daxildir.Cəmiyyətdə fərdi mülkiyyətdən kənd təsərrüfatında daha çox istifadə olunur.Fərdi mülkiyyətdə şəxsi mülkiyyət kimi qədim dövrdən bu günə kimi uzun bir inkişaf yolu keçmişdir.
        Xüsusi mülkiyyətin əsas qolunun bu formalarından başqa ailə və intelektual mülkiyyətdə mövcuddur.Ailəvi mülkiyyət müasir dünyamızda hər hansısa ailəyə məxsus olan mülkiyyət kimi başa düşülür.Əsasən ailəvi mülkiyyətdə mülkə sahib olan ailənin hər bir üzvü bu mülkdən istifadə etmə hüququna malikdir.İntellektual mülkiyyət müasir dövrdə və yaxın keçmişdə geniş yayılan xüsusi mülkiyyət formalarından biridir.Bu xüsusi mülkiyyət formasından cəmiyyətdə hər bir insan 

öz intellektinə uyğun şəkildə yararlana bilər.
        Xüsusi mülkiyyətin törəmə qolu:
İctimai birliklərin mülkiyyəti-xüsusi mülkiyyətin törəmə qolunu təşkil edən ictimai birliklərin mülkiyyəti cəmiyyət həyatında,müasir dünyamızda,habelə ölkəmizdə geniş yayılmışdır.Bu mülkiyyət formasına birliklərə evlər,binalar,nəqliyyat vasitələri daxildir və cəmiyyətdə ictimai birliklər sahibkarlıqla məşğul ola bilərlər.
Kooperativ mülkiyyət-bu mülkiyyət forması dünyada ən çox yayılmış mülkiyyət formalarından biridir.Kooperartiv mülkiyyət kollektiv qrup şəklində təzahür edir.Kooperativ mülkiyyətin xüsusiyyəti ondan ibarətdir ki,bu mülkiyyət formasında istehsalın və istehlakın nəticələri bütün qrupa aid edilir və qrupda olanların hər birin öz payı vardır.Bura əsasən evlər,nəqliyyat vasitələri,kənd təsərrüfatı  Daxildir. Kooperativlər hüquqi şəxslərdir və onlar öz nizamnamələrinə uyğun işləyirlər.
Səhmdar cəmiyyət mülkiyyəti-səhmlərin buraxılması və ya alınması yolu ilə yaradılan səhmdar cəmiyyəti mülkiyyəti cəmiyyət həyatında mühüm yer tutur.Səhmdar cəmiyyəti mülkiyyəti açıq və qapalı formada olur,yəni səhmlar hər kəsə verilirsə açıq,yalnız təsisçilərə verilirsə qapalı xarakter daşıyır.Mülkiyyətin özəlləşdirilməsində səhmdar cəmiyyət mülkiyyətinin rolu əvəzsizdir. Səhmdar cəmiyyətləri özünümaliyyələşdirmə prinsipləri ilə işləyir.
Əmək kollektivinin mülkiyyəti-bu mülkiyyət sahəsində hər bir şəxs müəssisədə gedən işlərdə və gəlirin bölünməsində fəal iştirak edirlər.
        Xüsusi mülkiyyətin əsas və törəmə qolları  müasir dövrdə müxtəlif funksiyalar yerinə yetirir.Hər bir formanın özünəməxsus xüsusiyyəti cəmiyyətdə baş verən dəyişikliklərə öz təsirini göstərir.





Marksizmdə xüsusi mülkiyyət münasibətləri

        Xüsusi mülkiyyətə dair münasibətlər müxtəlif zamanda müxtəlif yönümdə olmuşdur.Bir çox filosoflar bu məsələ haqqında öz fikirlərini irəli sürmüşlər.Bir çox nəzəriyyələrdə xüsusi mülkiyyət haqqında fikirlərə rast gəlmək olar.
        Bu münasibətlərdən ən önəmlisi Marksizm nəzəriyyəsi olmuşdur.Əsasən Marksizmdə mülkiyyət,onun formaları haqqında bir çox məlumat verilmişdir.Marksizm doktrinası Sovetlər birliyində və sosialist ölkələrində çox geniş yayılmışdır.Marksizmə görə elə bir dövr gələcək ki,dövlət olmayacaq,hər kəs bərabər olacaq,fərdi ehtiyaclar hər kəsə bərabər bölünəcək,təzyiq altında qalan sinif olmayacaq,“hər kəsə bədən qabiliyyətinə görə,hər kəsə ehtiyacına görə” qanunu tətbiq olunacaqdır.Bu fikirlərə görə,marksizmin həm utopik sosializmlə,həm kollektivist,həm də kommunist anarxizmlə birləşdiyi deyilə bilər.
        Marksizmə görə insanın özü işdir. Əmək və hərəkət həm fərdi, həm ictimai mənada varlığın təməlidir. İnsan ən geniş anlamda öz həyata vasitələrinin ictimai istehsalçısıdır. Əmək və iş insanın özü olmaqla birlikdə, insan ancaq özü üçün çalışdığı zaman azaddır, özünündür və özüdür.Marksist yanaşmaya görə insanlar,qruplar,siniflər arasında qarşılıqlı münasibətləri tənzimləmək,onlar arasında barışıq əldə etmək mümkün deyil.Marksizm bu fikrə qarşı çıxırdı.Marksizmə görə əgər siniflər arasında barışıq olsaydı dövlət mövcud olmazdı,bir sinif başqa sinfə təzyiq etməzdi.Marksizmə görə elə bir cəmiyyət yaradılmalıdır ki,orada mülkiyyət kollektiv mülkiyyət olsun,siniflər ləğv edilsin,insanlar hər şeydə bərabər olsun. 
        Marksizmdə xüsusi mülkiyyətə dair baxışlarda bildirilir ki,xüsusi mülkiyyət qaldırıldıqdan sonra insanlar arasında bərabərlik yaranacaq,xariciləşmənin ilkin səbəbi olan insanın insan tərəfindən istismar edilməsi sona çatacaqdır.Bu isə insanların azadlığa qovuşmasının ilkin şərti sayılacaqdır.
        Marksizm,mülkiyyət məsələsində ana xəttləri baxımından üçlü bir inkişafın varlığı tərəfdarı idi.Burada kollektiv əsaslı primitiv cəmiyyət “tezis”,xüsusi mülkiyyətə söykənən fərqliləşmiş cəmiyyət “antitezis”,təməli kollektiv olan,lakin primitiv cəmiyyət olan cəmiyyət “sintez”dir.Sintez yarandığı zaman siniflər arası qarşıdurmalar aradan qalxacaq və cəmiyyətdə bərabərlik yaranacaqdır.Bu bərabərliyi kapitalizmdə görən marksizmə görə,“Kapitalist istehsal və təcrübə formasının və dolayısı ilə kapitalist xüsusi mülkiyyətin doğuşu, fərdi əməyə söykənən xüsusi mülkiyyətin yox oluşunu, digər bir deyişlə işçinin mülksüzləşdirilməsini yəni müstəqil iqtisadi varlığına son verilməsini tələb edir”(Marx, Kapital, çev: Selik.Məmməd. Dəri, I, Kitab 5, Ankara 1967, s. 244)7.
        Marksizm doktrinasının hökm sürdüyü sovetlər birliyində xüsusi mülkiyyətə dair baxışlar xüsusi mülkiyyətin əleyhinə olmuşdur.Sovet Konstitusiyasının 9.maddəsində xüsusi mülkiyyətin varlığı bilvasitə şəkildə də olsa qəbul edilmişdir.Marksizmdə xüsusi mülkiyyətə qarşı olmuş,xüsusi mülkiyyətin məhv edilməsi fikrini irəli sürmüşdür.Başqa sovet ölkələrində də bu fikir qismən yayılmışdır.
        Fərdi mülkiyyət ilə xüsusi mülkiyyət arasındakı əsas fərqin bir malın istifadə etmə məqsədindən doğulduğu ifadə edilə bilər.Bir obyekt, malikin və ailəsinin fərdi ehtiyaclarını qarşılamaq üçün istifadə edilirsə, fərdi mülkiyyət anlayışına girməkdə, eyni obyektin gəlir əldə etmək məqsədiylə istifadə edilməsi onu xüsusi mülkiyyət vəziyyətinə gətirir.Marksizmdə də fərdi mülkiyyət xüsusi mülkiyyətdən üstün tutulurdu.Sovetlər birliyində də insanların mülkiyyəti fərdi mülk olaraq məhdudlaşdırılırdı.Marksist fikirlərin hökm sürdüyü sovet hökümətində dövlət 





                                  
7 Marx, Kapital, çev: Selik.Məmməd. Dəri, I, Kitab 5, Ankara 1967, s. 244
mülkiyyəti əsas mülkiyyət forması sayılırdı.Hüquqi cəhətdəndə dövlət mülkiyyəti ən önəmli mülkiyyət hesab edilirdi.“Hüquq nizamı dövlət mülkiyyətinin qorunmasını əsl məqsəd olaraq mənimsəmiş və cəza hüququ dövlət malına zərər verməyi, fərdi mala zərər verməyə nisbətlə çox daha sərt şəkildə cəzalandırmışdır”( Hazard, op. cit., p. 256).
        Marksizmin xüsusi mülkiyyətə dair fikirləri bir çox ölkədə qəbul edilmişdir,lakin fərq bundan ibarətdir ki,mark bu nəzəriyyəni yaradarkən cəmiyyəti,insanları düşünüb yaratmışdır.Ancaq sosializm tərəfdarları və onun qurucuları marksizmdən öz məqsədləri üçün,özlərinə sərf edəcək tərzdə istifadə etdilər.Bu isə marksizm nəzəriyyəsinə olan fikirlərdə mənfilik yaratdı və zamanla sosializm bir çox ölkədə məhv oldu,yerini daha mükəmməl,sosializmdən daha azad olan yeni sistemə verdi.

Müasir bazar iqtisadiyyatı münasibətlərində xüsusi mülkiyyətin rolu
 
        Sosial fəlsəfədə xüsusi mülkiyyəti öyrənərkən xüsusi mülkiyyətin bazar iqtisadiyyatında oynadığı rolunu  xüsusi qeyd etmək lazımdır.Müasir dövrdə bir sıra ölkələrdə bazar iqtisadiyyatı çox inkişaf etmişdir.Azərbaycan müstəqillik qazandıqdan sonra bazar iqtisadiyyatında əsaslı dəyişikliklər olmuşdur.Bazar iqtisadiyyatında mülkiyyət formalarından geniş istifadə olunur.Burada üstünlüyü dövlət mülkiyyəti təşkil etsədə,yeni iqtisadi sistemə əsasən xüsusi mülkiyyətin rolu artırılır və cəmiyyətdə hər bir sahənin inkişafına təkan verilir.
        Qədim zamanlarda,hələ ibtidai icma quruluşunda insanlar kollektiv mülkiyyətdən istifadə edirdilər və hər şey hər kəs arasında bərabər bölünürdü.Əmək bölgüsünü yarandıqdan sonra insanlar arasında bazar münasibətləri yaranıb inkişaf etməyə başladı.İnsanlar öz mülklərindən əldə etdiklərini başqaları ilə mübadilə edirdilər.Bu isə müasir bazarın yaranmasına böyük təkan oldu.
        Bazar münasibətləri sistemində mülkiyyətə sahib olanlar arasında qarşılıqlı rəqabət mövcud olur ki,buda zaman-zaman zəiflərin rəqabətə tab gətirə bilməməsi ilə nəticələnir.Azərbaycanda bazar iqtisadiyyatında rəqabət olduqca çoxdur.Bazar mülkiyyətində dövlət mülkiyyəti,xüsusi mülkiyyətlə yanaşı başqa mülkiyyət formalarından da istifadə edirlər.Xüsusi mülkiyyətin formaları olan kollektiv mülkiyyət,səhmdar cəmiyyəti mülkiyyəti,icarə mülkiyyəti və s. bazar iqtisadiyyatı münasibətlərində geniş istifadə olunur.
        Bazar münasibətlərində dövlətlə mülkiyyətçilər arasında qarşılıqli əlaqə mövcuddur.Bu əlaqə bir çox hallarda ölkələrdə mənfi tərəfləri ilə yadda qalır.Azərbaycan qazandıqdan sonra  davamlı olaraq mülkiyyət islahatı keçirilir ki,buda çoxukladlı bazar iqtisadiyyatının formalaşmasında öz müstəsna rolunu göstərir.Mülkiyyət islahatları nəticəsində Azərbaycan dünya birliyinə qovuşması getdikcı artır.
        Cəmiyyətdə baş verən proseslər hər bir sahəyə öz təsirini göstərir.Xüsusi mülkiyyətə malik olan insanlar bazarda istehsal və itehlak nəticəsində öz gəlirlərini artırmağa çalışırlar.Burada baş verən rəqabət isə humanist yönümlü olmur.Bazar münasibətlərinə dövlət əksər hallarda müdaxilə edir,lakin dövlətdən əlavə bazar münasibətlərində istehlakçıların hüquqlarını qoruyan cəmiyyətlər,qruplar,birliklər mövcuddur.Dövlətin bu işə müdaxiləsi labüddür,dövlət bazar münasibətlərinin törətdiyi nöqsanları aradan qaldırmağa xidmət edir.”Dövlətin “gözə görünməyən əli və iti gözləri”(A.Smit) bazar iqtisadiyyatının törətdiyi eybəcərliklərin aradan qaldırılmasında müstəsna rol oynayır.”(Борисов Е. Экономическая, М.,1999, с. 89-90).
        Bazar iqtisadiyyatında müasir dövrdə xüsusi mülkiyyət ətrafında rəqabət çox şiddətli hal alır.Bir çox inkişaf etmiş ölkələrdə bir şəxs mülkiyyətə sahib olduğu zaman ondan istifadə etməyi və qazanc əldə etməyi bilmirsə qısa müddət ərzində rəqabətə dözmür və məhv olur.Bazar iqtisadiyyatının spesifik xüsusiyyətləri bundan ibarətdir ki,burada mülkiyyətə sahib olan şəxs öz mülkiyyətindən azad istifadə etməklə gəlir əldə edə bilər.
       Sovet ölkələrində müasir dövrdəki kimi bazar münasibətləri inkişaf etməmişdi.Azad sahibkar öz mülkündən istədiyi kimi istəfadə edə bilmirdi.Bir çox təzyiqlərlə qarşılaşan mülkiyyətçi dövlət tərəfindən ciddi nəzarətlə qarşılaşırdı.Müasir demokratik sistemin mövcud olduğu indiki dövrdə mülkiyyətçi bu və ya digər formada bazarda öz mövqeyini azad şəkildə nümayiş etdirir.Düzdür,müasir dövrdə də bazar münasibətlərində bir çox nöqsanlar mövcuddur.Dövlət bu nöqsanları aradan qaldırmaq üçün bir çox islahatlar yerinə yetirir.
        Bazar iqtisadiyyatında mülkiyyətin fəaliyyəti cəmiyyətin digər üzvlərinin inkişafı üçün mühüm əhəmiyyət kəsb edir.Cəmiyyət həyatında bazar münasibətləri 

digər sahələrlə vəhdət təşkil edir.Bu münasibətlər ən çox mülkiyyət üzərində qurulur.
        Müasir dövrdə bazar münasibətləri bir ölkənin daxilində deyil,ölkənin xaricinə də çıxır.Ölkələrarası münasibətlər bazar münasibətləri yolu ilə də tənzimlənir.Bazar münasibətləri  nəticəsində cəmiyyətdə sosial bərabərsizlik və təbəqələşmə meydana gəlir.Hər bir insanın mülkiyyəti və ondan gələn gəlir başqa mülkiyyətçinin mülkiyyətindən və gəlirindən fərqlənir.Bazar münasibətləri dövlətin var olması üçün çox mühüm əhəmiyyət kəsb edir.


















Nəticə

        Beləliklə buradan belə nəticəyə gəlirik ki,xüsusi mülkiyyət mülkiyyət forması olmaq etibarı ilə istər qədimdə,istər müasir dünyamızda öz spesifikliyi ilə xüsusi yerlərdən birini tutur.Sosial fəlsəfədə də xüsusi mülkiyyət dərindən araşdırılr və öyrənilir.
        İnsan övladı qədimdən bu günə kimi cəmiyyətdə müəyyən bir yer tutmaq,özünü sübut etmək üçün bir çox yollara baş vurmuşdur.Bu yollardan biri də xüsusi mülkiyyətdir ki,bütün sahələrdə xüsusi mülkiyyət genniş istifadə olunur.Hər bir kəs azad şəkildə öz mülkündən istədiyi kimi istifadə etmə hüququna malikdir və cəmiyyətin inkişafı üçün sosial həyatda mülkiyyətin rolu böyükdür.
        Sosial fəlsəfə digər elmlərdən fərqli olaraq xüsusi mülkiyyəti cəmiyyətin bütün sahələrində araşdırır,buna hüquqi,iqtisadi,sosial və s. daxildir.
        Xüsusi mülkiyyət uzun bir inkişaf yolu keçmişdir.Bir çox sistemlərdə xüsusi mülkiyyətə dair baxışlar müxtəlif olsada,yalnız xüsusi mülkiyyət tam olaraq məhv olmamış öz fəaliyyətini dayandırmamışdır.Sosializm kapitalizmdən fərqli olaraq xüsusi mülkiyyətə qarşı olmuşdur,insanların bərabərliyini yaratmaq istəyən Marks marksizm nəzəriyyəsində bu məsələ haqqında geniş məlumat vermişdir.Müasir dövrdədə xüsusi mülkiyyət dövlət mülkiyyətindən üstün deyil,lakin dövlət mülkiyyətindən daha önəm kəsb edir.
        Cəmiyyətin sosial həyatında baş verən dəyişiklər xüsusi mülkiyyətədə öz təsirini göstərmişdir.Bazar iqtisadiyyatında zaman-zaman xüsusi mülkiyyət formalaşmış və müasir görkəmini almışdır.Bu münasibətlər nticəsində hər hansısa cəmiyyət inkişaf etmiş ya da süquta uğramışdır.
        Sosial fəlsəfə cəmiyyətin hər bir sahəsini dərində öyrənməyə çalışır.Mülkiyyət münasibətləridə sosial fəlsəfənin əsas məsələlərindən biridir.Bu münasibətləri öyrənərkən biz xüsusi mülkiyyət haqqında biliklərə yiyələndik.Xüsusi mülkiyyətin bir çox təzahür formaları ilə tanış olduq.Marksist doktrinasının hökm sürdüyü ölkələrdə xüsusi mülkiyyətə münasibət haqqında fikirlərə rast gəldik.
        Xüsusi mülkiyyət dünyada cəmiyyətin,dövlətin yaranmasının əsasını təşkil edir.Dövlət xüsusi mülkiyyətin yaranması nəticəsində yaranmış və bu günə kimi uzun inkişaf yolu keçmişdir.

